
   Выçă куç

   Петĕр Ялгир | Шӳтлĕ сăвă

   Наука кандидачĕ,

Институтри доцент

Ăна ĕнер курсаччĕ,

Паян ЗАГСа чĕнет:



— Нуша куратăн, хĕрĕм,

Стипендипе кăна.

Манпа рая эс кĕрĕн, —

Тет ват кăркка ăна.



Вунсаккăрти студенткăн

Яш пуçĕ çаврăнать.

Аллă пĕрти доцентăн

Сасартăк ĕç ăнать.



Ват арăмне кăларчĕ

Килтен хай кандидат.

Яшши улăхса ларчĕ

Ун чĕр çине вăльт-вальт.



Вăл ачашлать шелленĕн

Доцентăн шур пуçне,

Ăшра шутлать çĕленĕн:

«Час хупĕ вăл куçне».



Ват упăшки вилсессĕн,

Юлсан ун туприпе,

Пурнасшăн вăл телейлĕн

Çап-çамрăк савнипе.



Ик ĕмĕр ыр курасшăн

Çак выçă куç пике.

Ун пеккине каласшăн:

«Пырна турпас лекет».

  